
Ламар  

Чечексемпе кайӑксем 

 

Хěвеллě кун, каçкӳлěм, юрататăп  

Тӳлек çилпе пуплен чечексене.  

Темле хальччен курман пекех пăхатăп  

Пралук çинчи хура чěкеçсене. 

Сăрт хěрринчи ман пěчěк çуртăм çийěн  

Сулхӑнланать ту сывлăшě хуллен.  

Киленěçлěн, тăраниччен аш çинěн,  

Чěрне тăсать кушак тем хушшинчен. 

Вара эп ěмěр-ěмěртен хунанă  

Этем çинчен, пур чěрě чун çинчен  

Шухăшласа ларатăп тахçанччен,  

Пěчченлěхěм ун чух ман лăпкă, канлě.  

Çěрле куратăп ваттисем ҫине  

Çӳлтен тăпра тăкан çăлтăрсене. 

